0- BPRW esangani na ba consultant pona kosala plan mobimba ya Parke Roosevelt!

1- Plan mobimba ya parke eza nini?
Plan mobimba ya parke eza mokanda oyo ezolakisa bisika oyo basengeli kobongisa na parke. Ezali na bansango etali parke, ndenge ezali; yango etali: ndenge basalelaka yango, bisaleli nini ezali, mpe ba options oyo ezali mpona kobongisa yango. Eza na bansango etali bambongwana oyo bakoki kosala na parke pe ndenge oyo bakotisaka bato nyonso na miango ya kobongisa yango oyo bakosala na mikolo ezoya. Plan mobimba ya parke eza mokanda oyo elakisaka bitambe oyo basilaki kosala mpona kokoma na plan ya nsuka mpo na avenire ya parke.
2- Mokano ya plan mobimba ezali nini?
 Plan ya mobimba ya parke ezali na etambe ya kotuna bato basalelaka yango pe bato oyo bakambaka baparke bambongwana oyo balingi tosala na parke. Elakisi kutuna bato, ata pe bato ya kartie to bakambi ya communauté, bato babongisa pe bakambaka masano, nini ekokomisa parke kitoko koleka pona bato ya communauté. Ezalaka mbala mingi na makita misato ya bato nyonso oyo esalemaka pona kosala plan ya mobimba: likita ya liboso pona koyoka ndenge na lolenge eza sikoyo ezosala pona bato nyonso; ya mibale kolobela bambongwana tokoki kosala; likita ya misato pe ya nsuka pona kolobela bambongwana ya mikolo ezoya oyo bato bakanisi tokoki kosala na parke.  

3- Mpo na Nini Kosala Plan Mobimba ya Parke Roosevelt?
Parke Roosevelt ezalaka na mosala ya ntina na communauté ya Old North End. Ezali esika ya ntina mingi pona masano, pona misala ya Club ya Bilenge ya Mibali & ya Basi pe lokola esika ya vert pona ekole ya pene. Ezalaka parke ya bato ya kartie pe esika oyo masanga ya baseball pe ya ndembo ebetaka match na yango, yango esalaka ete ezala esika ya kitoko pe ya ambiance.  Kasi, po makambo ezobongwana na communauté pe pona makama ya ntango nyonso oyo ezouta na mbongwana ya climat, toza na mposa makasi ya kosala mbongwana pe ya kobongisa parke na biso.
​
Ndenge Departema ya Burlington ya Baparke, Masano pe ya Makambo ya Mai (BPRW) ezali kosala plan ya mobimba, mokano na biso ezali ya kosolola na communauté pe bato basalelaka parke pona kobongisa avenire ya parke Roosevelt liboso ya kobimisa mosala ebele po na yango. Lolenge oyo ya kosala makambo esalisaka po bato nyonso oyo likambo yango etaleli bapesa makanisi na bango; ekosala ete plan ya nsuka ekozala na bamposa ya solo ya bato ya communauté.
Pona kobanda mosala oyo ezosenga makanisi ya bato ebele, mosala ya mozindo pe ya komipesa ya bato nyonso pe ya ba partenaire ekobanda na sanza ya nsambo 2023. Makanisi pe plan ya Parke Roosevelt ekosalema na kolanda bamposa ya communauté, ekokumisama na kotalela statut na yango ya parke oyo bato balingaka pe basalelaka mingi na Old North End na Burlington.

4- Komite ya Communauté Pona Kopesa Batoli
Mpona komonisa ba valeur pe bamposa ya communauté na boumeli ya eloko ya kosala plan ya parke, tozali na kosala Komite ya Communauté Pona Kopesa Batoli (CAC). Na kati ya CAC, ekozala na bafandi ya esika oyo, bango bakopesa makanisi na mosala oyo pe bakondima komipesa mobimba na mosala oyo. Bato ya CAC bakoki kozwa lifuti ya 50$ na likita moko na moko pona kosalisa bango na badepanse mosusu neti kobatela bana, bilei, to transpore. Bakopesa mosolo wana sanza na sanza na boumeli ya mosala oyo kino motango ya nsuka ekokoka. Bokoki kobenga Sophie Sauvé na 802-865-7248 to kokomela ye na ssauve@burlingtonvt.gov pona koyeba makambo ebele.
5- Mwa mitunga oyo tokotuna:
a) Ezali na makoki ete tobongisa parke mpo bato ebele basepela koyaka awa? 
b) Bisaleli nini ezangi mpo esalisa na kobenda bato ebele baya na parke?
c) Bisaleli nini ekoki kosalisa na kosala misala oyo ezosalema TE na Roosevelt?
d) Eza na bisika ya parke oyo bakoki kosala milulu ya art ya bato nyonso na mikolo ezoya?
e) Ndenge nini bato ya kartie bakotaka na parke? Ezali na ba lien na communauté ya pene oyo esengeli tobongisa? Banzela ya koleka na mipanzi ya parke ekozala na ntina?
f) Ndenge nini bakoki kobongisa misala ya parke na boumeli ya mbula?
g) Mbongwana nini ya bandako ya sikoyo ekozala na ntina? 

6- Tolingi koyoka makanisi na bino, na bato ya kartie pe baoyo bafandaka pene ya parke. Ndenge nini YO osalaleka parke pe soki osalelaka yango te, mpo na nini? 

7- Pona koyeba misala ezoya ya kopesa bansango na bato nyonso pe misala misusu oyo etali mosala oyo, komisa kombo na ssauve@burlingtonvt.gov. 
Tolingi kozwa makanisi pona makambo ndenge na ndenge ya parke, neti kobongisa yango po bato ebele basepela na yango, koyeba biloko oyo ezangi po bato bakota, kosunga misala ya sika, bisika oyo bakoki kosala art ya bato nyonso, kobongissa balien na communauté, kobongisa misala na mbula mobimba mpe kobongisa biloko ya sikoyo. Tolingaka mingi makanisi ya bato basalelaka parke pe ya bato ya pene na yango, yango wana tozolendisa yo na koyebisa makanisi na yo pe makambo okutanaka na yango kuna.
Soki olingi kokoba koyeba misala ya kopesa bansango na bato nyonso pe misala misusu oyo etali mosala oyo, komisa kombo na ssauve@burlingtonvt.gov.
8- Misala ya babongoli ekozala po na makita ya bato nyonso! Yebisa biso soki yo to moto moko oyo oyebi aza na mposa ya lisungi pona libongoli to esika ya kolala.

